
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী



সুপ্রিয়




   মিথ্যা তব স্বর্গধাম,

মিথ্যা দেবদেবী ক্ষেমঙ্কর-ভ্রমিলাম

বৃথা এ সংসারে এতকাল। পাই নাই

কোনাে তৃপ্তি কোনাে শাস্ত্রে, অন্তর সদাই

কেঁদেছে সংশয়ে। আজ আমি লভিয়াছি

ধর্ম্ম মাের, হৃদয়ের বড় কাছাকাছি।

সবার দেবতা তব, শাস্ত্রের দেবতা,

আমার দেবতা নহে। প্রাণ তা'র কোথা,

আমার অন্তরমাঝে কই কহে কথা,

কি প্রশ্নের দেয় সে উত্তর–কি ব্যথার

দেয় সে সান্ত্বনা! আজি, তুমি কে আমার

জীবন-তরণীপরে রাখিলে চরণ

সমস্ত জড়তা তা'র করিয়া হরণ

এ কি গতি দিলে তা'রে! এতদিনপরে

এ মর্ত্যধরণীমাঝে মানবের ঘরে

পেয়েছি দেবতা মাের।





ক্ষেমঙ্কর




    হায় হায় সখে,

আপন হৃদয় যবে ভুলায় কুহকে

আপনারে, বড় ভয়ঙ্কর সে সময়-

শাস্ত্র হয় ইচ্ছা আপনার, ধর্ম্ম হয়

